
Ո Ր Ո Շ ՈՒ Մ 

 
ՀՀ ՓԱՍՏԱԲԱՆՆԵՐԻ ՊԱԼԱՏԻ ԽՈՐՀՐԴԻ 05.02.2014թ. թիվ 3/7-Լ 

ՈՐՈՇՄԱՄԲ ՀԱՍՏԱՏՎԱԾ «ՓԱՍՏԱԲԱՆՆԵՐԻ ՎԵՐԱՊԱՏՐԱՍՏՈՒՄ 
ԻՐԱԿԱՆԱՑՆՈՂ ՀԱՍՏԱՏՈՒԹՅՈՒՆՆԵՐԻ ՀԱՎԱՏԱՐՄԱԳՐՄԱՆ» ԿԱՐԳՈՒՄ 

ՓՈՓՈԽՈՒԹՅՈՒՆ ԿԱՏԱՐԵԼՈՒ ՀԱՐՑԸ ՔՆՆԱՐԿԵԼՈՒ ՄԱՍԻՆ 
 

Հայաստանի Հանրապետության փաստաբանների պալատի (այսուհետ՝ 
Պալատ) խորհուրդը, մասնակցությամբ Պալատի խորհրդի նախագահ Արա 
Զոհրաբյանի, խորհրդի անդամներ՝ Լիպարիտ Սիմոնյանի, Լուսինե Սահակյանի, 
Կարապետ Աղաջանյանի, Կարեն Մեժլումյանի, Մարտուն Փանոսյանի, Մելանյա 
Առուստամյանի, Նելլի Հարությունյանի, Նիկոլայ Բաղդասարյանի և Սիմոն 
Բաբայանի, 

քննության առնելով Պալատի խորհրդի 05.02.2014թ. թիվ 3/7-Լ որոշմամբ 
հաստատված «Փաստաբանների վերապատրաստում իրականացնող 
հաստատությունների հավատարմագրման» կարգում (այսուհետ նաև Կարգ) 
փոփոխություն կատարելու մասին հարցը, 

ղեկավարվելով «Փաստաբանության մասին» Հայաստանի Հանրապետության 
օրենքի 10-րդ հոդվածի 5-րդ մասի 15-րդ կետի պահանջներով, միաձայն 

 
Ո Ր Ո Շ Ե Ց` 

 
1. Պալատի խորհրդի 05.02.2014թ. թիվ 3/7-Լ որոշմամբ հաստատված 

«Փաստաբանների վերապատրաստում իրականացնող հաստատությունների 
հավատարմագրման» կարգի 2.1 և 2.5 կետերը փոփոխել՝ շարադրելով հետևյալ 
խմբագրությամբ. 

«2.1 Կազմակերպությունը կարող է հավատարմագրվել  միայն այն 
դեպքում, եթե՝  

- ունի վերապատրաստման ծրագրեր իրականացնելու առնվազն հինգ 
տարվա փորձ (խորհուրդը կարող է այս ժամկետը հաշվի չառնել, եթե 
կազմակերպությունն ունի բարձր հեղինակություն կամ կազմակերպությունը 
հանդիսանում է բարձրագույն ուսումնական հաստատություն), 

- ներկայացրել է սույն կարգի մյուս պահանջներին բավարարող 
անհրաժեշտ ապացույցներ (այդ թվում՝ սույն կարգի 3.5 կետի պահանջի 



 

 

հավաստման վերաբերյալ). 
- Պալատ է ներկայացրել հավաստագիր, որ իր նկատմամբ կիրառելի է 

համարում նաև սույն կարգի պայմանները:»։ 
 
«2.5 Կազմակերպությանը հավատարմագրելու կ ամ դիմումը մերժելու 

մասին որոշումը կայացնում է Պալատի խորհուրդը։ Պալատի խորհուրդը 
կարող է Կազմակերպությանը հավատարմագրելու մասին դիմումը մերժել, եթե 
պահպանված չեն սույն կարգի 2.1 կետում նշված պահանջները, ինչպես նաև 
այն դեպքում, եթե Կազմակերպության գործունեությունը կամ հեղինակությունը 
չեն համապատասխանում Պալատի կանոնադրության, Փաստաբանի 
վարքագծի կանոնագրքի և Պալատի այլ ներքին իրավական ակտերի 
պահանջներին։»։  

 
2. Սահմանել, որ սույն որոշման 1-ին կետում նշված փոփոխություններն ուժի 

մեջ է մտնում է Պալատի www.advocates.am կայքէջում հրապարակելուն հաջորդող 
օրվանից: 

 
 
Հայաստանի Հանրապետության 
փաստաբանների պալատի  
խորհրդի նախագահ`          Արա Զոհրաբյան 

